
айтайын дегенім...

Өзіміздің Өнім

Өз қызметіне қарқынды кіріскен 
қала әкімі сенбіде «Тағзым» 
мемориалына барып, ел ағалары 
және ардагерлермен бірлесіп, тал 
көшеттерін отырғызды. Сенбі күні 
«Тағзым» алаңына 200-ден аса тал 
егіліп, жасыл желек боп жайқалатын 
жас ағаш қатары көбейді. Ел аға-
лары көгалдандыру мен тазалық 
жұмыстары тек санитарлық талап 
емес, мәдениет пен талғамның белгісі 
екенін айтты.

Ал Мемлекет және қоғам 
қайраткері Қорғанбек 
Қайруллаұлы өз сө-
зінде «Бір кездері 
Қызылорда жай-
наған жасыл 
желекке толы 
болатын. Қа-
зір сол қайта 
қалпына ке-
ліп жатыр. 
Қала сәулеті 
а ж а р л а н д ы . 
Енді көгалдан-
дыру жұмыс та-
рын күшейте түсу 
керек», – деді.

қала тынысы

Қызылорда қаласының экс-әкімі Нұрлыбек Нәлібаевты жұрт «Тазалықты жақсы 
көретін әкім» деп танитын. Енді шаһардың жаңа әкімі Ғанибек Қазантаев та қала 
тазалығына назар аударды. Демалыс күндері қала әкімі көшет егіп, тұрмыстық 
қалдықты өңдейтін полигон жұмысын бақылап қайтты. 

ЖЕКСЕНБІДЕГІ ЖҰМЫС: 
ҚАЛА ТАЗАЛЫҒЫ УАҚЫТҚА БАҒЫНБАЙДЫ

қазақ мектебінде «шіркеу қоңырауы» неге жүр?
Келесі санда:

ШАҺАРДА 
ШҰЖЫҚ 
ӨНДІРІЛЕДІ

3 бетте

Алайда соңғы жылдары Ресейдің 
В.Никонов, В.Федоров, В.Жириновский 
секілді кейбір шенді-шекпенділері Қа-
зақстан ның солтүстік аумақтарының тұтас-
ты ғына сына қағу әрекетін жасауда. Бірі 
«Сол түстік өңір – қазаққа сыйға тартылған 
орыс жері» десе, енді біреуі «Солтүстік 
Қазақстан – Ресей жерінің бір пұшпағы» 
деп есірді. Ол аз болғандай, солтүстіктегі 
облыстар атауын қазақшалау ісіне де 
қарсылық білдіріп келеді. Мұндай орынсыз, 
қасақана айтылған ой-пікірдің түп-төркіні 
белгілі емес пе?! Онысы «жерге тоймайтын» 
шовинистік құлқынның қып-қызыл көрінісі 
ғана. Артық та емес, кем емес. 

Белсенділердің бұлай айды аспаннан 
шығарып, қоғам санасына күдік ұялату 
әрекеті алғаш жасалып тұрған жоқ. Бұған 
дейін де жыл сайын осы тақылеттес 
бірнеше оқиға халық назарына ілінді, 
қоғам дүрлікті. Айта-айта жауыр болғасын 
ба, тіпті ел арасында «Жириновский не 
айтпай жатыр?!», «саясатта салмағы жоқ 
адамдардың ойы» деген көнбіс сылтаулар 
пайда бола бастаған еді. Алайда салмағы 
жоқ сөз сыртқа шықпайтынын аңғарғандар 
дер кезінде лайықты жауап қатып, қалғыған 
қоғамды оятып отырды. Әсіресе зиялы 
қауымның үндеуі, ізденісі оқиғаның өзгеше 
өрбуіне мүмкіндік берді. Нәтижесінде 
солтүстік өңір қазақтың ежелден ата-қонысы 
екенін дәлелдейтін деректер мен мұрағат 
мәліметтері БАҚ пен ғаламтор кеңістігіне кең 
тарап, өзіндік қарсылық шарасы күшейе түсті. 
Сонда да болса жансақ айтып, артық кеттік 
деп ойынан қайтқан «Жириновскийлерді» 
көрмедік. Патша заманы мен Кеңестік дәуірді 
көксейтін империяшыл саясаткерлердің 
бұлай сөйлеуіне солтүстіктегі орыстілді 
халықтың басым түсуі түрткі болып келеді.

Павлодар– КереКу, 
ПетроПавл – Қызылжар

Майдан тек қару кезенумен жүрмесі анық. 
Қазіргі таңда ақпараттық соғыс пен «жұмсақ 
күш» кез келген саяси қадамның негізгі бөлігіне 
айналды. Қазақ қоғамы да солтүстіктегі 
бірқатар қала мен облыс атын қазақшалау 
арқылы түйіткілді мәселеге нүкте қоюды, 
өңірлерге тарихи атауын қайтаруды мақсат 
тұтып келеді. Әсіресе орыс апостолдары Петр 
мен Павелдің құрметіне қойылған Павлодар 
мен Петропавл қалаларына еншілі есімін 
қайтаруға арналған үндеулер белең алуда. 

Ұтым ды шешім ретінде, Павлодар қаласын – 
Кереку, Петропавл қаласын Қызылжар ата ған 
дұрыс деген ой айтылған. Алайда қос қала ның 
атауын өзгерту әзірге жүзеге аспай келеді. 
Себебі солтүстіктегі шаһар түгілі, шағын 
көшенің атауына өзгеріс енгізу кейбір тұр-
ғылықты халық пен беймәлім ұстанымдағы 
билік өкілдерінің қарсылығына жиі ұшырайды. 
Бірақ бұл да уақытша келеңсіздік екені сөзсіз. 

Себебі қазақтың ата-қонысы қазаққа ғана 
тиесілі, өзгертіп-түзеуге қазақтың ғана хақысы 
барын естен шығармаған абзал

Анығында, бүгінгі Павлодар мен Петро-
павл шаһары орыс отаршылдары келмес бұрын 
көшпелі қазақтың асыр салып, дәурен құрған 
қонысы. Мұнда қаншама тарихи оқиғалар 
орын алып, белгілі тұлғалар дүниеге келді. 
Басқасын айтпағанда, Керекуде (Павлодар) 
Жаяу Мұса, Бұхар жырау, Әлкей Марғұлан, 
Сұлтанмахмұт Торайғыров, Кемел Ақышев 
секілді тұлғалар дүниеге келген. Сондай-ақ 
солтүстік аймақтың шұрайлы жері ғасырлар 
бойы көшпелі қазаққа құтты қоныс болғаны 
мәлім. Сол себепті «Солтүстік Қазақстан жері 
мүлдем қоныстанылмаған, Ресейдің Қазақстанға 
берген сыйы» деген шындыққа жанаспайтын 
пікірлер түбегейлі теріске шығады. Керісінше, 
Патшалық Ресей мен Кеңестік мүдде сол-
түстіктегі шұрайлы жерді мұжықтарға беру 
арқылы қазақтарды ығыстырып, мұндағы халық 
құрылымын мүлде өзгертуге тырысты емес 
пе? Бүгінгі жағдайдың осынша түрленуіне сол 
әрекеттің де ықпалы бар.

Уақыт пен сана толқынысы ғасырлар 
шеңберіндегі қателікті түзейтінін тарих 
әлдеқашан дәлелдеген. Қазіргі солтүтіктегі 
орысша қала атауларын өзгерту идеясы 
да жаңа буынның ой-санасы арқылы жаңа 
деңгейге көтеріліп, қолдаушылардың саны 
артып келеді. Бұл – ешқандай «орыстан 
жеріну» емес, рухани жаңғыруға жасалған 
қадам, заман талабы. Себебі еркін елдің 
ертеңгі жасы жалтақ болмау үшін сана 
бостандығының орны ерекше. 

Кәсіпкерлігі қарқын алған 
өңірімізде азық-түлік өндірісі де 

өркен жайып келеді. жұртшылық 
Сырды бұған дейін ақмаржанымен 

таныса, енді шоколад, шұжық 
сынды өнімдерін білетін болады. 

Тарихи аТау қайТар күн

ел егемендігінің бірден-бір кепілі – жер тұтастығы. онсыз бірлікті бекем ұстау, дамуға ұмтылу, тыныштықты сақтау әрекеті бос әурешілікке пара-
пар. оны алыс бармай-ақ Қарабақтағы жанжалдың жайынан аңғаруға болады. Өзгенің жеріне көз алартқандар түбі күшке салып, бұрыннан таласты, 
даулы аймақты қолға түсіруге ұмтылады. Қазақстан тәуелсіздік алған жылдары алдымен шекараны бекітіп, көршімен келісімге келуі де келешек 
келеңсіздіктің алдын алуға жасалған қадам еді. Соның арқасында қазақ жерінде еш елдің еншісі болмай, бірауыздан құпталған. 

P.S. Бір қуанарлығы, біз сөз еткен мәселенің күрмеуі жыл санап шешіліп келеді. 
Мәселен, биыл Кереку (Павлодар) қаласындағы 23 көшенің атауы қазақшаланып, ел-
жұрттың мерейі тасыды. Қоғам белсенділері мен саясаткерлердің қарқыны қайтпаса, Кереку 
мен Қызылжардың ресми атауға айналар уақыты таяған секілді.

Берен Шағыров

Өткен 
жылы 

Қызылорда қаласында 
27000 тонна тұрмыстық 

қалдықтың 
21,8 проценті сұрыпталып, 

115 тонна сұрыпталған шикізат 
қайталама пайдалану үшін мүдделі 
кәсіпкерлерге жөнелтілген. оның 

ішінде пластмасса, шыны 
әйнек, қағаз бен түсті 

металл бар. 

Шаһар басшысы талды егіп қана қоймай оны 
күтіп-баптау маңызды екенін айтты. «Айналамызды 
таза ұстап, қаланы гүлдендіру – ортақ іс. Тал егу 

науқандық шара болғанымен тазалық күн сайын көңіл 
бөлуді қажет етеді. Тал егуден гөрі оны күтіп-баптаған 

маңыздырақ», – деген қала әкімі аталған жұмыстарды 
жүйелі ұйымдастыруды жауаптылардың 

еншісіне қалдырды.

Шараға облыс әкімінің орынбасары Серік Ахмет, 
облыстық және қалалық ардагерлер кеңесінің 
төрағалары, «Чернобыль ардагерлері», «Ару-
Ана» қоғамдық бірлестігінің мүшелері қатысты. 
Адамзатқа орны толмас зор қасірет әкелген 
әлемдегі ең ірі ядролық техногендік апатқа биыл 
35 жыл толды. Апаттың салдарынан 5 миллионнан 
астам халық зардап шекті. Оны залалсыздандыруға 
600 мыңға жуық адам қатысты. Химиялық қорғау 
полкі құрамында 32 мың қазақстандық болды. 
Қызылорда облысынан апаттың зардабын жоюға 
1000-ға жуық азамат қатысса, бүгінде оның 300-
дейі ғана ортамызда.

– Сіздердің әрбіріңіздің тәуелсіз еліміз бен Сыр 
өңірі үшін орындарыңыз бөлек. Ел мерейін еселеп, 
тәу етер тәуелсіздігімізді баянды ету сіз бен біздің 
қолымызда екендігін ешқашан ұмытпауымыз қажет. 
Халқымызда «Ерлік – жан дүниенің ұлы қасиеті» 
– деген сөз бар. Өмірінің өлшеулі бір бөлігін, 
жауқазын жастық шағын қиыншылық пен қасіретті 
кезеңде өткізсе де бүгін ортамызда жүрген рухы 
биік, батыл жандармен жүздесу – біз үшін үлкен 
ғанибет. Баршаларыңызға дендеріңізге саулық, 
отбастарыңызға амандық тілеймін! Тәуелсіздігіміз 
тұғырлы, елдігіміз әрқашан еңселі болсын, – деді 
облыс әкімінің орынбасары Серік Ахмет.

Еске алу шарасының жалғасы ретінде өңіріміздегі 
барлық білім беру ұйымдарында онлайн ашық 
тәрбие сабақтары, музейлер мен кітапханаларда 
«Чернобыль АЭС апатына 35 жыл» тақырыбында 
онлайн көрмелер ұйымдастырылды. Бүгінде 
өңірде зардабын жоюға атсалысқан азаматтардың 
мүддесін қорғауды мақсат еткен Қызылорда 
облыстық және қалалық «Чернобыль ардагерлері», 
«Ару-Ана» Кеңес Армиясы, Чернобыль және Ауған 
жесірлерінің одағы» қоғамдық бірлестіктері жұмыс 
жасайды.

«ақмешіт-ақпарат»

Чернобыль 
құрбандарын 

еске алды
Кеше қалада «тағзым» 

алаңы аллеясында 
Чернобыль радиациялық апат 

құрбандарын еске алу күніне 
арналған митингі және гүл 
шоқтарын қою рәсімі өтті.

Ақмешіт АптАлығы

– тамаша Әріпханқызы, еңбек жолыңыз туралы айтсаңыз?..
– Ұстаздар отбасында дүниеге келдім. Тереңөзек ауданының 

Шіркейлі ауылында туып, өстім. Әкем Әріпхан Ұлы Отан соғысының 
ардагері, ауыл балаларына сабақ беріп, сауатын ашқан адам. Содан 
көрген өнеге болар, отбасында барлығымыз ұстаздық жолды таңдадық. 
Менен үлкен ағам, әпкелерім де әке жолын қуды. Оқу орнын бітіргеннен 
кейін, 20 жасымда Шиелі ауданындағы Ы.Жақаев ауылының №149 
мектебіне бастауыш сынып мұғалімі болып жұмысқа қабылдандым. 
Содан он сегіз жыл сол ауылдың балаларына білім беріп, кейін осы 
мектепке қызмет ауыстырдым. Бар өмірімді бала тәрбиесіне арнаған, 
содан бақыт тапқан жанмын. 

– Білімнің негізі бастауышта қаланады. Әрбір үйдің еркесіне әріп 
үйретіп, бағыт-бағдар беру, олардың ішкі жай-күйін түсіну, жеке тану 
оңай емес болар. жалпы білім беруде, өренді білімге ынталандыруда 
бастауыш сынып ұстаздары қандай болуы керек немесе кемшін тұсы 
қандай?

– Мектеп табалдырығын алғаш аттаған әрбір бала – ата-анасының көз 
қуанышы, үміті мен сенімі. Оларға әріп танытып, қолына қалам ұстатып, 
сауатын ашу – мұғалімге жүктелген міндет. Әр мұғалімнің сабақ беруде 
өзіндік әдіс-тәсілі болады. Десе де,  әр бала әртүрлі ғой. Бірі ерке, бірі 
тұйық, ендігісі алғыр болады. Бастысы, оларды қызықтыра білу керек. Жеке 
өзіме келсем, сабақ бастамас бұрын балаларды айналып-толғанып аламын. 
Олар да немерелерімдей ғой. Сосын сабақ барысына көшеміз. Әрқайсысын 
мақтап отырып, жұмыс жасаймын. Бұл жерде ең маңызды рөл ата-анада. 
Әрбір ата-ана ұстаздармен тығыз байланыста болуы керек. Балаға сабақ 
оқытуда түсінбеген жерін мұғалімнен сұрауға, кеңес алуға ұялмасын. 
Мұғалім де солай. Егер шәкіртінің білімді болғанын қаласа, соған жұмыс 
істеуі керек. Сондай-ақ сабақ барысын қызықты ұйымдастыра білу қажет. 
Кейбір балалар өте тұйық болады. Тіпті үйренісе алмай, 2, 3 сыныпта ашыла 
бастауы мүмкін. Мұндай да олармен жеке байланыс жасау – мұғалімнің 
міндеті. Психологиясын тани білу керек қой. Бір сөзбен айтқанда, ұстаз 
мықты шебер болуы қажет.

– Немерелеріңізді де өзіңіз оқытасыз ба? Сіздің отбасыңыздағы бала 
тәрбиесі қалай?

– Әрине. Барлығын жинап алып топ-топқа бөлемін. Жастарына сай 
тапсырма беремін. Ең кішкентайлары күннің суретін салудан бастайды. 
Оларға сол күннің шапағын, оның адамға, жерге, ризық-несібеге пайдалы 
екенін айтып түсіндіремін. Ал жасы үлкеннің біріне жазу-сызуды, біріне 
көбейту кестесін жаттатқызамын. Олар да үйренген, үйге келсе сабақ оқып 
кетеді. Жалпы баланы тәрбиелеуде оларға жекуді, ұрып, ұрысуды аса 
құптамаймын. Олармен еркін тіл табысу керек. Жай сөзбен, ақылмен, кей-
кейде алдап та жөнге салуға болады. Үйде келініме де, қыздарыма да осыны 
айтып отырамын.  

– естуімізше, көпбалалы ана, кәсіпкер, әрі шығармашыл жан 
екенсіз? 

– Жаратқанның берген төрт қыз, бір ұлым бар. Қыздарым да менің ізімді 
жалғап, ұстаздық жолды таңдады. Бірі информатика, бірі қазақ тілі мен 
әдебиеті пәні, бастауыш сынып мұғалімі болса, ұлым заңгер. Бір өзім жүріп 
ұлымды ұяға, қызымды қияға қондырған жайым бар. Өмірден өз орындарын 
тауып, бір-бір үйдің түтінін түтетіп отыр. Бүгінде солардан 18 немере сүйіп 
отырған бақытты әжемін. Оған қоса, өзім көпбалалы ана ретінде зейнетке де 
шыққанмын. Менің еңбегім, өмірім баламен тығыз байланысты. Сондықтан 
әрбір баланы керемет жаратылыс, талант деп түсінем. Тек соны аша білу 
керек. Соның негізінде екі жыл бұрын республикалық «Керемет бала» 
журналын аштым. Онда балабақша, мектеп, университет оқушыларының 
жетістіктері жарияланады. Бұл – талантты балаларды қолдау мақсатында 
қолға алынған дүние. Бастамасы жаман емес. Қазір осы журналдың бас 
редакторы өзім. Қарамағымда дизайнер, бухгалтер сынды бірқатар маман 
бар. Өз басым адамның жан-жақты болғанын қалаймын. Мен ұстазбын деп 
тек сол салада қатып қалмай, басқа да қырыңды ашуға тырысу керек. Бір 
ғана бағытта шектелген дұрыс емес. Сол себепті есік алдынан шағын дүкен 
аштым. Осылайша халықты қажетті өніммен қамтамасыз етудеміз. Кезінде 
тоқыма тоқумен де айналыстым. Жас кезде осы қабілеттің арқасында 
талай жарысқа қатысып, үздік атанғанмын. Қазір де қол босағанда үйдегі 
көрпе-төсектің құрақ тысын өзім тігемін. Одан басқа өлең жазып, ән 
айтатыным бар. Кейде көңіл құлазыса «әу» деп аламын. Сосын бар өкпе-
реніш сонымен ұмытылады. Марқұм әжем Фатма көріпкел кісі еді. Әкем 
Әріпхан Әбілқасымұлы да суырып салма ақын болған. Менің бойымдағы ізгі 
қасиеттер осы кісілерден дарыған шығар. Жан-жақты болғанды қалаймын. 
Әсіресе шығармашылықпен айналысқан жақсы ғой. Оқушыларымды да 
көбіне осы бағытқа баулимын. Мақтанғаным емес, бірақ менің сыныбым 
мектептегі кез келген іс-шараға дайын тұрады. 

– Ұстаздың еңбегі оқушысының жетістігімен өлшенеді ғой. 
Шәкірттер алғашқы ұстазын іздеп келе ме?

– Әнеукүні дүкенде тұрсам бір бала келіп, «апай» деп амандасады. 
Өзімнің оқушым екен. Сол сияқты «апай, сізді әлеуметтік желіден іздеп 
таппадық» деп хабарласып, іздеп келетін оқушыларым бар. Өткен жылы 
Ы.Жақаев ауылының №149 мектебінде ең алғаш жетекшілік еткен 
сыныбымның 20 жылдық кездесуі болды. Осынша уақыт өтсе де, мені 
іздеп қаладан арнайы шақырғасын бардым. Көз алдымда бүлдіршін бейнесі 
сақталған оқушыларым ер жетіп, азамат болған. Барлығы да оқыған, 
тоқыған, қызметтегі азаматтар. Соның ішінде бүгінде ән әлемінде енді 
танылып келе жатқан  әнші, сазгер Әл-Фараби Бекарысұлы да бар. Ол да 
өзінің жүрген жерінде «мені шығармашылыққа баулыған кісі» деп мерейімді 
асырып жүреді. Одан басқа да көптеген оқушыларым әлі күнге хабарласып, 
хат алысып тұрады. Солардың әр жеткен жетістігі үшін қуанамын. Елеусіз 
қалдырмай, хал-жағдайымды сұрағаны, қыз балалардың «апай сіз сияқты 
болғымыз келеді» дегені мен үшін еңбектің жанғаны. 

– риясыз әңгімеңізге рақмет!

Сұхбаттасқан а.СаЙдуллаҚызы

ҰСтазы мыҚтыНың 
ҰСтамы мыҚты 

Алпыс жылдық тарихы бар оқу 
ордасында бүгінгі күні 1270 оқушы 
тәлім алуда. Ал оларды білім нәрімен 
сусындатуда 126 мұғалім қызмет 
етеді. Оның ішінде 32 педагог-
зерттеуші, 36 педагог-сарапшы, 20 
педагог-модератор бар. Сонымен бір-
ге 4 мұғалім әдістемелік құралдың, 
авторлық бағдарлама авторы болса, 
доцент дәрежесінде – 2 ұстаз, 3 
магистр мұғалім сабақ беруде. Мектеп 
директоры Айгүл Мұсабаеваның мұға-
лімдер қауымына қояр талабы да осы. 
Яғни, мұғалім жаңа заманға сай білімді, 
білікті, ізденімпаз болу керек. «Ұстазы 
мық тының ұстамы мықты» деп бекер 
ай тылмаған. Білікті мұғалімнен білім 
алған шәкірттері де оқуда озат, озық 
ойлы өрендер. Бұл ретте былтыр 9 
оқушы ғылыми жоба қорғап, үздіктер 
қатарынан көрінген. Оған қоса қы-
рыққа жуық өрен халықаралық, 
республикалық деңгейдегі білім дода-
ларының жеңімпазы атанып, мектеп 
мақтанышына айналды.

Мектепте оқушыларды ғылымға 
бейімдеу бағытында Қорқыт ата атын-
дағы Қызылорда университетінің 
«Жаратылыстану», «Қазақстан тарихы 
және әлеуметтік саяси ғылымдар» және 
«Педагогика-психология» кафедрасының 
филиалы ашылған. Мұнда кафедра оқыту-
шылары оқушыларға тұрақты түрде  
шеберлік сыныбын өткізіп тұрады екен. 
Ғылыми бағыт-бағдар беріп, мектеп 
оқу шыларымен қатар мұғалімдерге де 
ғылыми жоба, мақала, авторлық бағ-
дарлама дайындауда кеңес береді.

Білім меН 
тӘрБие егіз

Мектепте оқушылардың жан-жақ-
ты әрі толыққанды білім алуына, бос 
уақытын тиімді өткізуіне, қарым-қабі-
летін ашып, өзін-өзі тануына барынша 
мүмкіндік жасалған. Бұл мақсатта «Оқуға 
құштар мектеп», «Адалдық мектебі», 
«Әлеуметтік-ғылыми мектеп», «Отбасы 
мектебі» сынды түрлі бағыттағы 14 жоба 
жүзеге асырылуда. Бұдан өзге қоғамдық 
тәрбие бағытында 10 еріктілер тобы 
жасақталған. Оқушыларды айналасына 
мейірімді, қайырымды етіп баулуда бұл 
жобалардың берері мол. Әрі оқушылардың 
да қоғамдық өмірге араласуда жобаға 
деген қызығушылығы да жоғары.

Бір айта кетерлігі, мектеп директоры 
Айгүл Нажмадинқызы қыз баланың 
тәрбие сіне баса мән береді. Оларды 
болашақ өмірге мектеп жасынан баулуды 
мақсат етіпті. Бұл бағытта «Қыз – ұлттың 
бойтұмары» қыздар кеңесін құрған.  
Ұрпақтар сабақтастығын үзбей, үлкеннің 
өнегесін үлгі етуде түрлі кездесулер, 
тренинг-семинарлар, шеберлік сынып-
тарын тұрақты өткізуді үрдіске айнал-
дырған.

Білікті басшы мен ұстаздар ұжымы 
білім мен тәрбиені ұштастыру арқылы 
өскелең ұрпақтың сауатты, салиқалы 
азамат ретінде қалыптасуына сеп бол-
мақ. Мектеп ұжымы тәрбиесіз білім 
болмайтынын осылай аңғартса керек.

таНымдыҚ СаБаҚ, 
таБиғи ӨНім

Қазір қабілетіңді танытуға мүмкіндік 
көп. Әсіресе, мектеп оқушылары үшін 
кез келген бағытта қабілетін көрсетуге, 
үйренуге жол ашық. Әр баланың өзіндік 
ерекшелігін, қабілетін ескере отырып 
мектеп жанынан жылыжай да ашылған. 
Биология пәніне қызығатын өрендер үшін 
бұл сабақ барысында оқығанын тәжірибе 
ретінде сынап көруіне бір мүмкіндік. 
Олар сол арқылы биологиялық әлемді жіті 
зерттеп, тани алады. 

Жылыжайға биология пәнінің 
мұғалімі Меруерт Омарова жетекшілік 
етеді. Көкөністерді оқушылар өздері егіп, 

күтіп баптайды. Бүгінгі күні жылыжайдан 
58 кг шалқан жиналса, алдағы уақытта 
қияр, қызанақ, бұрыш, баклажан жеміс 
береді. Жылыжай өнімі мектеп асханасын 
қамтамасыз етуде. 

ереКШе Балаларға 
ҚамҚорлыҚ 

Білім ордасы басымдық берген тағы 
бір бағыт – ерекше балаларға қолдау 
көрсету. Әрине, оларды оқытудың өзіндік 
әдіс-тәсілі бар. Мұғалім мұны да меңгеру 

қажет. Сондықтан алдымен оларға сабақ 
беретін мұғалім баланың жан-дүниесін 
түсініп, олармен өз деңгейінде қарым-
қатынас жасай алуы негізге алынған. 
Осы орайда мектептегі мұғалімдер мен 

дефектолог мамандар педагогикалық 
шеберлік орталығынан шақыртылған 
тренерлерден дәріс алған. Соның нәти-
жесінде олар ерекше балаларға білім 
берудегі өзгеше әрекеттерді, оқытудың 
тиімді тәсілдерін меңгеру арқылы сабақ 
беруде.  Қазір ерекше жағдайдағы 3 
өрен мектеп қабырғасында, 18 бала үй 
жағдайында білім алады екен. 

Мектеп басшысы Айгүл Нажмадин-
қызының айтуынша, ерекше балаларға 
қамқорлық басты назарда. Олардың да 
өзге қатарластары секілді мектепке келіп 
білім алуына барынша жағдай жасалады. 
Оларға қолайлы орта, арнайы жағдай 
қалыптастыру және білім алушылардың 
әр тарапты дамуы мақсатында мектептен 
«Түзету, дамыту» және «Coworking» 
орталығы ашылған. Бұл өз кезегінде 
ерекше балалармен жұмыс жасауда тиім-
ді, әрі нәтижесіз емес.

замаНауи зертхаНа
Бұл білім ошағында жабдықталған 

заманауи зертханалар бар. Физика, химия, 
биология пәні мен робототехника жасау 

ісінде осы жаңа үлгідегі зертхананың 
маңызы зор. Мәселен, физика пәнінің 
зертханалық кабинетінде педагог-зерт-
теуші ұстаздар Баян Тұрлыбекова мен 
Бақыткүл Өткелбаева сабақ береді. Олар 
дәрісті «Active inspire» бағдарламасын 
қолдану арқылы жүргізеді. Яғни, пән 
бойынша зертханалық жұмыс де-
монстрациялық құралдарды пайдалана 
отырып, тақта бетінде жүргізіледі. Бұл 
зерттеулер виртуалды түрде жасалады. 
Мұндай мүмкіндікті пайдалану физика 
пәнін таңдаған бітіруші түлектер үшін көп 
мүмкіндік береді. Қазір осы бағдарламада 
көрсетілген тест құралдары бойынша 
ҰБТ-ға дайындық жүргізілуде. 

Ал химия-биология пәні зертхана-
сының панельді тақтасында «Mozabook» 
бағдарламасымен жұмыс істейді. Бұл 
мұғалімдерге цифрлық кітап тарды 
пайдалануға мүмкіндік береді. Пән 
бойынша саяхат сабақтар ұйымдас-
тырылып, бейне, аудио, 3D үлгісінде 
тапсырмалар беріледі. Биология пәні 
бойынша ылғалды, құрғақ препараттарды, 
муляжды пайдалану арқылы гүлдердің, 
түрлі өсімдік тұқымдарының құрылысы 
зерттеледі. Сонымен бірге оны демонстра-
циялау арқылы сабаққа көрнекілік ретінде 
пайдалануға да болады екен. 

Заман талабымен мұнда космо-
робототехника анимациялық кабине-
ті де бар. Онда «stem lab», «Lego 
mindstroms education ev3» роботы, 
«arduino» құрылғысымен роботтар 
құрастырылады. Оқушылар өздері құ-
растырған робот тармен түрлі сайыстарға 
қатысып, жүлделі орындар иеленген. 
Енді 3D принтер құрылғысымен 
бұйымдарды қайта қалпына келтіруді де 
көздеп отыр.

Шырағдан
ХХІ ғасыр ғылым мен білімнің қарқын 

алып, техниканың қарыштап дамыған 
заманы десек, жас ұрпақтың соған 
лайық сапалы білім алуы, бәсекеге 
қабілетті болуы бүгінгі күннің басты 
талабы. Бұл сала жаңа өзгерістер 
мен тың бастамалардың ортасы. 
Сондықтан қазір барлық мектеп 
көштен қалмай, заман талабына сай 
білім беру үрдісін қалыптастыруда. 
Соның бірі – Абылай хан атындағы 
№140 қазақ орта мектебі. 

Әуелде іргетасы бастауыш мектеп 
негізінде қаланған бұл білім ордасының 

тарихы 1961 жылдан бастау алады. Кейін қазақ-орыс мектебі, 8 жылдық мектеп, 1971 жылы қазақ орта 
мектебі болды. Ал 2017 жылдан бері Абылайхан атындағы №140 қазақ орта мектебі болып өзгерді. 

ТАҒЫЛЫМЫ МОЛ, ТАБЫСТЫ ҰЖЫМ
тамаша Әбілқасымова, мұғалім:

«МЕнІҢ ЕҢБЕГІМ, 
ӨМІрІМ БаЛаМЕн 
ТЫҒЫЗ БайЛанЫСТЫ»

тәрбие тамыры әуелі 
отбасынан басталып, одан 
соң мектеп, қоршаған орта 
арқылы өркен жаяды емес 

пе?! Әрбір ата-ана бауыр еті 
баласының саналы азамат 
болғанын қалайды. оның 

негізін білім ошағынан 
іздейтініміз бар. иә, расымен 

ата-әже, әке-шеше мейірімімен 
емін-еркін өсіп, үйдің еркесіне 

айналған бүлдіршіндерді 
тәрбиелеуде балабақша, мектеп 

қабырғасының, тәрбиеші, 
мұғалімдердің еңбегі зор. Әсіресе әріп танып, айналасын 

зерделей бастаған тұста бастауыш сыныптағы ұстаздың рөлі 
айрықша. Қаладағы абылай хан атындағы 

№140 мектептің бастауыш сынып мұғалімі тамаша 
Әбілқасымованы қала жұртшылығы жақсы таниды. Білім 

саласындағы 40 жылға жуық тәжірибесінде талай балаға 
жазу-сызуды үйреткен ұстаз. Бүгінде сол тарыдай болған 

балдырғандары қоғамның бетке ұстар азаматына айналған. 
Шәкірттің жүрегіне нұр құя білген үлгілі ұстазбен 

біз де бала тәрбиесі, бастауыш білім жүйесі, отбасы 
тақырыбында әңгіме өрбіткен едік. 

P.S. Қазір білім ордасындағы сабақ барысы 1206 оқушыға онлайн жүргізілсе, 
64 өрен дәстүрлі форматта білім алуда. Үш тоқсандағы білім сапасы бойынша 58-60 
процент көрсеткішке қол жеткізген. Биыл 48 оқушы мектебімен қоштасып, үлкен 
өмірге қадам басады. Ал оның 2-еуі «Алтын белгіге», екеуі «Үздік аттестатқа» 
үміткер. Өткен жылы білім ордасы қала бойынша «Табысты ұжым» номинациясына 
ие болыпты.  

айдана СеЙіл
Суретті түсірген: Нұрболат НҰржауБаЙ



3 syr-media.kz
aqmeshit-aptalygy.kz

№33    27 сәуір, 2021 жыл

Ақмешіт АптАлығы

Жалпы бұған дейін қала аумағына 
«Таза қала, Таза Қазақстан» акциясы 
аясында 22 500 түп ағаш көшеті 
отырғызылған. Әкімдіктің хабарлауынша, 
биыл да қаланы көркейту-көгалдандыру 
жұмыстары қарқынды жалғаспақ. Ол 
үшін жергілікті бюджеттен арнайы қаржы 

да қаралған екен. Бұл қаржыға қалада 
орналасқан 51 сквер мен аллеяның 54 
мың шаршы метр аумағына гүлдер мен 
газондар, көше бойларына ағаш көшеттер 
отырғызылмақ.

Жексенбі күні шаһар әкімі қала 
тазалығы жұмысының қалай жүзеге 
асатынына ден қойды. Жексенбідегі 
жұмысын әкім алдымен Қызылорданың 
іргесіндегі қалдық өңдейтін полигоннан 
бастады.

Бұл кәсіпорын өзінің қызметін өткен 
жылғы тамызда бастаған болатын. 
Бүгінде 9 техника мен 35 адам осы 
жерде тұрмыстық қатты қалдықтарды 
сұрыптаумен айналысады. Белкөл кенті 
7,5 шақырым қашықтықта орналасқан 
полигонның басты қызметі экологиялық-

санитарлық талаптарға сәйкес қалдық-
тардың өңдеу үлесін арттыру болып 
табылады. Мұндағы Ресейде жасалған 
кешеннің күші күніне 16-17 тонна, ал 
жылына 60 000 тонна қатты қалдықты 
өңдеуге қауқарлы. 

Өткен жылы Қызылорда қаласында 
27000 тонна тұрмыстық қалдықтың 
21,8 проценті сұрыпталып, 115 
тонна сұрыпталған шикізат 
қайталама пайдалану үшін мүдделі 
кәсіпкерлерге жөнелтілген. Оның 
ішінде пластмасса, шыны әйнек, 
қағаз бен түсті металл бар. 

Қала басшысы Ғанибек 
Қазантаев мұнан соң «Қызыл-
орда тазалығы» мекемесінің жай-
жапсарымен танысты. Серіктес-
тікке штаттық режимде және 
қоғамдық жұмыспен қамту ар-
қылы барлығы 618 адам жұмыс 
істейді екен. Аталған мекеме 
осы қызметкерлер және өз 
теңгеріміндегі 137 тех никамен 
қаланың 800 көшесінің тазалығына 
жауап береді. Орта есеппен 
алғанда бұл мекеме күніне 1100 
текше метр қоқысты полигонға 
жеткізеді екен. 

Әкім күн-түн демей тынымсыз 
тірлік етіп, қала тазалығын сақ-
тауға үлес қосып жүрген таза-
лықшылардың еңбегін ерекше 
атап өтіп, мекемені экономикалық 
тұрғыда әлдендіру алгоритмін 
жасап, серіктестіктің штат 
санындағы балансты сақтап, 
жұмыс тиімділігін арттыру 
керектігін жеткізді.

Қызмет ауыстырған сәтте Н.Нәлібаев 
арнайы барып алғысын айтқан тазалық-
шылармен Ғанибек Қазантаев та бел-
сенді жұмыс істейтінін байқатқандай. 
Қысқасы, әкім ауысқанымен, қала таза-
лығына талап босаңсымайды. Мұны 
әкім аралаған нысандардың өздеріне 
тиесілі жұмысты жүйелі атқаруын сала 
мамандарына нықтап тапсырып, өз бақы-
лауына алғанынан аңғаруға болады.

Бүгінде аймақтың бас шаһарын-
да шұжық өндіріледі. Бұл кәсіпті 
қала тұрғыны Қанат Мажитов 3 
ай бұрын қолға алған. Қарапайым 
қызметкердің аяқ асты кәсіп 
бастауы на мына жайт себеп болса 
керек.

– Кезекті демалыс кезінде жол 
түсіп Қарағандыға достарыма бар-
дым. Сондағы таныс жігіт бізді 
өзінің шұжық дайындайтын цехына 
шақырды. Сол жерде бұрын-соң-
ды білмейтін шұжық дайындау 
тех нологиясына куә болдық. Осы 
сапардан кейін өзіміздің өңір-
де де «осы кәсіпті неге қолға 
алмасқа?» деген ой келді. Әрі 
қазіргі тұтынатын шұжықтарды 
халал дегенімен, қандай жағдайда 
әзірленетінін білмейміз ғой. Ал бұл 
таза табиғи өнімнен дайындалады. 
Яғни халқымыздың о бастан мінсе 
көлік, ішсе сусын, жесе азық қылған 
жылқы, сиыр, қой етінен жасалады. 
Сондықтан ойға алған істі бастауға 
ниет еттік, – дейді кейіпкеріміз. 

Осылайша жаңа өндіріс цехы 
іске қосылады. Алдымен қажетті 
шикізатпен қамтамасыз ету үшін 
қаладағы мал шаруашылығымен 
ай налысатын кәсіпкермен келі-
сімге келеді. Осы орайда кейіп-
керіміз шикізат көзі болған жылқы, 
сиыр, қой түлігінің тек өзіміздің 
аймақта өсірілетінін ерекше атап 

өтті. Сон дай-ақ оны өздерінің 
цехында сойып, тазалап, өндіріске 
жібереді. 

– Шұжық дайындау технология-
сын мамандар он күн көлемінде 
қарағандылық кәсіпкерден үйренді. 
Өнімді әзірлеуге шамамен төрт 
күн уақыт кетеді. Алдымен жаңа 
сойылған ет тұздалады, одан соң 
түрлі дәмдеуіштер қосылады, кеп-
ті ріледі, арнайы аппаратта ыс-
талады. Сосын бабына келгенше 
мұздатқышқа салынады. Бесінші күн 
дегенде ғана дайын өнім сатылымға 
шығарылады. Сақталу мерзімі – 6 
градус салқында 30 күн шамасында. 
Ал пайдаланғаннан кейін 1-2 тәу-

лікте жеп қоймаса, тез бұзылады. 
Бұл еш қоспасыз таза өнім болғасын 
кәдімгі шұжықтардан дәмі бөлек, 
сондай-ақ тез бұзылатындықтан 
көлемі де шағын, – деді өнімді 
таныстырған кәсіпкер.

Қазір цехта жылқы, сиыр, қой, 
тауық етінен шұжық шығарылады. 
Одан бөлек ысталған құйрық май, 
ысталған бауыр шұжығы, қақталған 
ет өнімдері де бар. Кәсіпкер Қанат 
өнімдердің дәмінің бастапқы кез-
де басқаша болғанын айтады. 
Бірте-бірте қол үйренісіп, әдісін 
алғаннан кейін шұжықтардың дәмі 
кіріп, сұраныс артыпты. Десе де 
бұл өнімдер әзірге Арай шағын 
ауданындағы «Ауылым» дүкені мен 
қаладағы «Ажар», «Қызылорда» 
супермаркетінде сатылымға шыға-
ды. Алдағы уақытта қала аумағы 
мен аудандарды өзіміздің өніммен 
қамту көзделіп отыр.

Кәсіпкер әңгіме барысында Қы-
зылордадан шығатын өнімдердің 
қатарын толықтырғысы келетінін 
жасырмады. Соның бірін жақын 
күндері жүзеге асырғысы келеді. 
Қажетті жабдықтарды алдыртып 
жатқанын айтқан ол сәті келсе бала-
лар күні мерекесі қарсаңында сиыр 
сүтінен дайындалған балмұздақтың 
5 түрін сатылымға шығармақ.      

айдана СеЙіл
Суретті түсірген 

Нұрболат НҰржауБаЙ

ЖЕКСЕНБІДЕГІ ЖҰМЫС: 
 ҚАЛА ТАЗАЛЫҒЫ 
 УАҚЫТҚА БАҒЫНБАЙДЫ

P.S. Шаһардың басшысының 
сенбі-жексенбіні қала тазалығына 
арнауы бекер емес. Себебі қала таза-
лығы уақытқа бағынбайды. Таза-
лықшының жұмысы да...

а.НҰразғали
Басы 1-бетте

ШАҺАРДА 
ШҰЖЫҚ ӨНДІРІЛЕДІ

«Қызылордажылуэлектрорталығы» мемлекеттік коммуналдық кәсіпорнының
жылу энергиясын өндіру, беру және тарату бойынша 2020 жылғы инвестициялық бағдарламасының орындалуы туралы ақпарат

жылумен жабдықтау
2020 жыл бойынша барлығы:
№4 АБМҚ-тың қазандығын күрделі 
жөндеу
№8 АБМҚ-ның желілік сорғысын 
ауыстыру 
ПСВ -200-7-15 типті №1 шикі су 
жылытқышты жөндеу
ИУ-600 буландыру қондырғысының 
жылыту бөлігін жөндеу
№1 аккумулятор сыйымдылығын 
ауыстыру
Оңтүстік қазандықтың  айналмалы 
механизмдерін, сорғыларын жөндеу 
және ауыстыру
№2, 4, 12 АБМҚ-рына жылу 
есептегіш құрылғыларын орнату
№2,8,10,13,14 АБМҚ-дың автоматты 
қыздырғыштарда аспаптар мен 
автоматика жабдықтарын ауыстыру
Оңтүстік қазандықтың  қоректену 
құбырын ауыстыру
Оңтүстік қазандықтағы  аспаптары 
мен автоматикасының  жабдықтарын  
жөндеу және ауыстыру
 БКЗ-220-100ф типі №6 қазандық 
қондырғысының түтін сорғышын 
жөндеу 
Турбиналық цехтын сорғыларын 
жөндеу және ауыстыру (2019ж)
жылумен жабдықтау
жылу энергиясын беру және 
тарату бойынша барлығы:
меншік есебінен (Өз қаражаты)
Қарыз есебінен («Нұрлы-жер» 
бағдарламасы бойынша)
Барлығы, оның ішінде:
Өз қаражаты есебінен
Қарыз есебінен («Нұрлы-жер» 
бағдарламасы бойынша)

Реттеліп көрсетілетін қызметтерді (тауарларды, жұмыстарды) 
жоспарлы және нақты ұсыну көлемдері туралы ақпарат

Инвестициялық бағдарламаның 
(жобаның) сомасы, мың теңге

Инвестициялық бағдарламаны (жобаны)қаржыландырудың 
нақты шарттары мен мөлшері  туралы ақпарат, мың теңге

Инвестициялық бағдарламаны (жобаны) орындаудың нақты көрсеткіштерін  
инвестициялық бағдарламада (жобада) бекітілген көрсеткіштермен 

салыстыру туралы ақпарат

меншiк иесi:

жауапкершiлiгi
шектеулi серiктестiгi

Бас директор
аманжол оңғарБаев

Қызылорда қалалық «ақмешіт
апталығы» газетінің редакциясы
Бас редактор
азиз БатырБеКов

Телефондар:
Бас директор - 40-11-10, 70-11-36 (факс)
Бас редактор - 40-11-10 (ішкі нөмір – 1009)
Қабылдау бөлмесі - 40-11-10 (ішкі нөмір – 1023)
Бас редактордың орынбасары - 40-11-10 (ішкі нөмір – 1022)
Жауапты хатшы, бөлімдер - 40-11-10 (ішкі нөмір –1013, 1018,1021)

газеттің негізін қалаған Әділхан БӘЙмеН

Мекен-жайымыз: 120008, Қызылорда қаласы, Бейбарыс Сұлтан көшесі, 4. Т.Жүргенов атындағы Шығармашылық үйі.   Нөмірдің кезекші редакторы Аслан НҰРАЗҒАЛИ

Газет Қазақстан Республикасы Ақпарат және коммуникациялар министрлігі Ақпарат 
комитетінде 2019 жылдың 16 сәуірінде қайта тіркелген. Тіркеу куәлігі №17657-Г.
«Ақмешiт апталығы» қалалық газеті ҚР СТ ISО 9001-2016 (ISО 9001:2015) «Сапа менеджменті 
жүйелері» талаптарына сәйкес KZ. 4310318.07.03.01178 нөмірімен сертификатталған.  
Аптасына 2 рет, сейсенбі, сенбі күндері шығады.
Жарияланған материалдардағы пікірлер редакция көзқарасымен сәйкес келе бермейтіндігі, деректер 
мен мәліметтердің нақтылығына автордың, хабарландыру иесінің жауапты екендігі ескертіледі.
Жарнама мазмұнына жарнама беруші жауапты.

Газет редакцияның компьютер орталығында теріліп, 
беттеліп, «АSU» баспа үйі» ЖШС сенімгерлік 
басқаруындағы «Сыр медиа» ЖШС баспаханасында
басылды.  Тел: 8(7242) 40-06-68
Газеттің  таралымы бойынша  70-14-08 телефонына 
хабарласуға болады. 
Қызылорда қаласы, Бейбарыс Сұлтан көшесі 4 А.
таралымы  4850                       тапсырыс №595

4 syr-media.kz
aqmeshit-aptalygy.kz

№33     27 сәуір, 2021 жыл

Ақмешіт АптАлығы

қ.мҰңайтПасов – 150

ең, ең, ең

Әлемдегі ең ҰзыН тау
Жер шарындағы ең ұзын тау – Анд тауы. Ең алып Кордильера тау 

жүйесінің Оңтүстік Америкадағы бөлігі болып табылатын Андтың ұзындығы 
9000 шақырым. Ол Оңтүстік Американың Тынық мұхит жағалауын бойлай, 

солтүстіктен оңтүстікке қарай созыла жатқан тау тізбегінен тұрады.
Анд таулары Анд геосинк-

линальдық қатпарлану белдеуінің 
қайта көтерілген кезіндегі жас 
таулар. Мұнда әлі сөнбеген бірнеше 
жанартау бар. Соның бірі – әлемдегі 
ең биік әлі сөнбеген 6723 метрлік  
Льюльяйльяко жанартауы. Таулардың 
қатпарлы-жақпарлы тік құламалы 
шатқал беткейлері көптеген өзен 
аңғарларымен тілімденген. Орта 
тұсында ені кең болып келген 
Пуна таулы үстірті орташа биіктігі 
4000 метр болатын ішкі аймақты 
құрайды.

Анд тауында тектоникалық 
про цестер нәтижесінде пайда 
болған көлдер жиі кездеседі. 

Жер шарын дағы теңіз деңгейінен ең биік орналасқан Титикака көлі де 
осында орналасқан. Ал Анд таулары 6 климаттық, яғни экваторлық, 

солтүстік және оңтүстік субэкваторлық, тропикалық, 
субтропикалық және қоңыржай белдеуде жатыр.

а.БірКеНов

– Оу, Әуке, келемін деп алдын ала айтсаң қайтеді. 
Поштабайдан хат жіберсең де болатын еді ғой. Өзің бір 
оқыған-тоқығаны көп азаматсың, – деп атақты балуан 
Қажымұқан демнің арасында әуре-сарсаңға түсті. Оның 
Әуке деп отырғаны қазақ руханиятына өлшеусіз үлес 
қосқан ғалым Әуелбек Қоңыратбаев еді. 

– Қажеке, мен сізді әурелейін деп келгем жоқ. Қайта 
керісінше «батырым не істеп жатыр?» деп көру үшін, хал-
жағдайыңызды білу үшін келдім, – деді Әуелбек те іле-
шала жауап қатып.

– Е-е-е, азамат болсаң осындай бол, – деп атақты балуан 
ғалымның қолын алып амандасып, құшағына қысты. Екеуі 
бір-бірінің арқасын қағып, сағынышын басты. 

Бұл нар тұлғалы балуан мен ізденісі мол ғалымның 
1946 жылғы кездесуі еді. Қажымұқан егде тартып, жетпіс 
беске келген шағы екен. 

Дастарқан басына жайғасқаннан кейін сөзді 
Қажымұқан бастады.

– Әуелбек, келген жұмысыңды айта отыр.
– Біздікі өзіңізбен дидарласу, Мұқан аға!
– А-а-а, солай де. Айтпақшы, қазір қаншаға келдің?
– Қырықтың үстіне шықтық қой, аға. 
– М-м-м жөн екен. Өзіңнен кейінгіні көріп қартаясың 

деген осы.
– Олай демеңіз, балуан. Сіз қазақтың мақтанышысыз. 

Сіздей азаматы бар елдің арманы жоқ шығар!
– Қойшы әрі. Сен тіпті, мақтауымды асырып жібердің 

ғой.
– Жоқ, имандай шыным. Менің өзім қазақтан мына 

сіздей балуанның туғанын барған жерімде мақтанышпен 
айтып жүремін.

Шәй үстіндегі екеуара әңгіме осылай өрбіді. Дастар-
қанға тамақ тартылғаннан кейін ғалым балуанның жастық 
шағында басынан өткергенін сұрай бастады. Қажымұқан 
болса Әуелбектің білгісі келгенінің барлығын асықпай 
тәптіштеп айтып берді.

– Қажы аға! Ертеректе қасқырдың үйірімен жалғыз 
алысқаныңыз рас па? – деді Әукең әңгімені тереңдетіп. 

– Рас, – деді Қажымұқан көп ойланбастан. – Сол 
бір үйір қасқырдың алтауын өз қолыммен ұрып алғам. 
Керек десең, екі қолыма үш-үштен бөліп ұстап түскен 
суретім де бар. 

«Мынау таңғаларлық жағдай екен. Батырға лайықты 
әрекет осындай болса керек» деп іштей сүйсінген Әуелбек 
үнсіз тыңдап отыра берді. Қажымұқан әрі қарай баяндауға 
көшті.

– Азу тісін батырғысы келген арланын әп-сәтте 
қапсыра құшақтап, желкеден көтере-мөтере жерге 
бір-ақ ұрдым. Одан соңғы ұмтылғандарын жалма-жан 
қимылдап, демнің арасында тып-типыл еттім. Бірінен 
соң бірін ұрып сұлата бергеннен кейін олар бет-бетімен 
қашты ғой, – деді балуан. 

– Ай, Қажы аға! Не деген мықтылық, не деген 
жүректілік мынау. Сірә, тағылар жалғыз кетіп бара жатқан 
адамды көріп, үлкен олжаға кенелдік деп ойлаған шығар. 
Алайда, қасқырға да жан керек. Сөз жоқ мықтысыз, 
Қажы аға, – деген Әуелбек рахаттана бір күліп алды. 
Тыңдаушысы дем беріп отырған соң ба, әлде, батырдың 
іші пысып қалған ба, әйтеуір, екеуі ұзақ әңгімелесті. 
Төсек салынып, ұйқыға жатар кезде ғалым ертеңіне 
бірден қайтып кетпей, қалайда Қажымұқан туралы 
көбірек мәлімет алуды көздеді. Әуелбек Қоңыратбаев 
Қажымұқан жайлы жұрттан артық білмесе кем білмейтін. 
Бірақ өз аузынан естігеннің жөні бір бөлек.

Ертеңгісін таңғы астан кейін аулаға шығып отырып 
әңгімелесуге кірісті. 

– Мұқан аға, осы ақын Иса Байзақовты жерден 
көтергенде басы қалай төбеге тіреліп жүр, – деді Әуелбек. 
Балуанның есіне бір нәрсе түсіп кетті ме, жоқ әлде 
Әукеңнің сұрап отырғаны күлкі шақырды ма, әйтеуір, 
өздігінен бір күліп алды. 

–  Исаның ақындығына разы болып, жерден көтеріп 
алған шағым еді. Сол-ақ екен, оның басы төбеге тірелмесі 
бар ма. Ол «Қажеке, сіз өз бойыңыздың төбеге сәл ғана 
жетпейтінін ұмытып кеттіңіз-ау деймін?» – деді де қойды, 
– деп атақты балуан сәл үнсіз қалды. Содан тағы сөз бастап:

– Мына немістерден кейін жапондар да соғыс ашты 
дей ме? Баяғыда жапонның Саракики деген дәуімен 
күрескенім бар еді. Оларың анау-мынауға жеңіле 
қоймайтын мықты халық, – деді. Балуанның жапонның 
дәуімен күрестім дегені сол-ақ екен Әукең бірден белдесу 
туралы айтуды өтінді.

– Мұқан аға, сол Саракикимен қалай күрестіңіз? Соны 
айтып беріңізші.

– Бұл бір өзі ұзақ әңгіме. Оқиға былай болған. 1912 
жылы Қытайдың Харбин қаласында күрестен әлем 
чемпионаты өтті. Соған Ресейдің атынан Поддубный 
екеуміз қатыстық.  Не керек, Иван екеуміз қарсыластың 
барлығын жеңдік. Бас жүлде де Поддубный мен маған 
тең бөлініп тұр еді. Бірақ ұйымдастырушылар құйтырқы 
әрекет жасап, Саракики деген жапонның дәуімен 
солардың өз  күресі бойынша жеңген адамды жеңімпаз 
деп танитындығын айтпасы бар ма. 

Балуанды айтқанның үстіне айта түссе екен деп 
отырған ғалым «Сонымен, ары қарай не болды?» деді арғы 
жағын білгісі келіп.

– Не болғаны қалай, қанжығамда тұрған жүлдені 
біреуге беруім керек пе?! Төрешілерге «Иттің күресі 
болса да күресемін» дедім де ортаға шықтым. Оның оңай 
олжа болмай шықты. Жапония чемпионы деген дардай 
атағы бар. Төрешілер күрес кезінде жеңіс үшін түрлі 
әдістерді жасап, бір-бірін өлтіріп алса, кешірім жасалады 
деп қорытынды шығарды. Анауың одан сайын құтырсын. 
Өз күресінің әдістеріне салып, мені олай тартып, бұлай 
жұлқып қояды. Мықтысына мықты екен. Қол-аяғымды 
қайырып ауыртпақ та болды. Шынын айту қажет, екеуміз 
ұзақ белдестік. Саракики дегенің мысықша ұмтылып, 
құлағымды жұлмалап, ернімді жыртты. Тырналап денем нің 
барлығын қан-жоса етті. Ақыры, қолды-аяққа тұрмайтын 
немені мықтап ұстап, төбеме көтеріп алып, басымнан 
асыра лақтырдым. Орнынан тұра бергенде қайта ұмтылып, 
үстінен басып алдым. Төрешілердің «өлтіріп алса да кешірім 
жасалады» дегені есіме түсіп, үстіңгі ернінен ұстаған бойы 
бас терісін сыпырып тастадым, – деп барып бір-ақ тоқтады.

Қажымұқанның үйінде бірнеше күн қонақта болған 
Әуелбек Қоңыратбаев жолға шығарда «Мұқан аға, 
тағы бір өтінішім бар» дейді. «Ол нендей өтініш?» 
деген балуанға «Дене құрылысыңызды өлшеуге рұқсат 
беріңізші» дейді. Сөйтіп, қоярда-қоймай өтініп, ақыры 
келісімін алады. Келер ұрпаққа Қажымұқанның шын 
бейнесін мұра етейін деді ме, яки алпамса денелі, тау 
мүсінді адамды көргенде іріліктің неден басталатынын 
білгісі келді ме, әйтеуір рұқсатын алып дене құрылысын 
өлшеп шығыпты. 

– Алдымен салмағыңызды өлшейік. 
– Ал, өлше.
– Қазір 174 келі екенсіз.
– Жас күнімде бұдан да ауыр тартатынмын.
– Солай деңіз. Бойыңыз қанша екен?
– Қазір шөгіп қалған шығармын.
– Таудай тұлғаңызға қарап олай демес ем. Осы тұрғанда 

бойыңыз 195 сантиметрге тең екен. Кеудеңіз ше?
– Оны өлшеуге сенің құлашың жете қояр ма екен?
– Жетпесе қос құлаштап өлшеймін. Кеудеңіздің аумағы 

146 сантиметр, балтырыңыздың жуандығы 49 сантиметр, 
мойныңыз 56 сантиметр, басыңыз 65 сантиметр болып 
шықты.  Аяқ киіміңіз нешінші өлшем еді?

–  Ойбай, ол да керек пе?
– Енді ше, ақыры өлшеген соң батырдың қол-аяғын 

түгел жазып алмаймын ба.
– Мен 54-ші өлшемдегі аяқ киім киемін.
– Мұқан аға, ренжімесеңіз саусақтарыңыздың арасын 

салалап ашыңызшы.
– Ал аштым. 
– Ортаңғы саусағыңыздың ұзындығы 14 сантиметр 

де жуандығы – 10 сантиметр екен. Енді ерніңізді көрейін 
үстіңгі және астыңғы еріндеріңізді қосқанда 12  санти-
метрге жетеді, – деп барлығын қағазға жазып алды.

Бірнеше күн балуанның қонағы болған Әуелбек 
Қоңыратбаев Қажымұқанға қарап: «Сізге үйреніп 
қалыппын» дейді. Балуан болса: «Үйренбегенде, мені 
түгел зерттедің ғой» деп жауап береді.

– Ал, Мұқан аға, аман-сау тұрыңыз.
– Жолың болсын, Әуке. Келіп тұр, – деген Қажымұқан 

қоштасар сәтте бірнеше күн қонағы болған ғалымды қимай 
артынан ұзақ қарап тұрды.

Әзиз жҰмаділдӘҰлы

қҰқық қҰрығы

95 жаяу жүргіНШі 
жол ережеСіН 

БҰзғаН
Облыс аумағында жаяу 

жүргін шілердің қатысуымен 
болатын жол-көлік оқиға-
ларының алдын алу мақ-
сатында 21-23 сәуір күн-
дері «Жаяу жүргінші» 
жедел-профилактикалық 
іс-ша расы өткізілді.

Шараның 2 күнінде 
537 әкімшілік құқық 
бұзу  шылық анықталды. 
Оның ішінде жаяу жүр-
гіншіге жол бермеген 
36 жүргізуші, көлік құ-

ралын мас күйде бас-
қарған 4, құжаттары жоқ 

және басқару құқығы жоқ 
адамның көлiк құра лын 

басқарған 29, жаяу жүргіншінің 
жол жүрісі қағи дасын бұзған 95 

жаяу жүргінші әкімшілік құқық 
бұзушы лық жасаған.
Сонымен қатар 32 азамат қоғамдық 

орында алкогольдік ішімдік iшіп, масаң 
күйде жүрген. 

заңСыз 
аЙНалымНаН 

20 Келіге жуыҚ 
еСіртКі заты алыНды

Жыл басынан бері облыс көлемінде 
есірткінің заңсыз айналымына бай-
ланысты сотқа дейінгі тергеп 
тексерудің бірынғай тізіліміне 30 
құқық бұзушылық тіркелген, оның 
8-і есірткі затын сату,1-і есірткіні 
жарнамалау дерегі. Сонымен қатар 
ҚР ҚК-нің 296-бабында көзделген 
қылмыстық теріс қы лықтың 20 дерегі 
анықталған.

Одан бөлек есірткінің заңды 
айналымы саласындағы құқық 
бұзушылықтарды анықтау мақсатында 
ағымдағы жылдың 22-26 ақпаны 
аралығында «Дәрмек» жедел 
профилактикалық іс-шарасы өткізілді.

Шара барасында Қызылорда облысы 
аумағында 16 дәріхана, 1 қойма және 5 
ден саулық сақтау саласындағы мекеме 
тексеріліп, есірткі өткізудің 3 дерегі және 
ҚР Әкімшілік құқық бұзушылық туралы 
Кодекстің 427-бабында көзделген 
әкімшілік құқық бұзушылықтың 8 дерегі 
анықталды.

ҚоЙ ҰрлағаН
Жаңақорған ауданын-

дағы Жайылма ауы лының 
тұрғыны екі қойының 
ұрлағандығы туралы по-
лицияға арыз берген. 
Қызылорда облысы ПД 
аудандық полиция бөлі-
мінің қызметкерлері мал 
ұрлығын жасаған кү діктіні 
ұстады. Ол 32 жастағы сол 
ауыл дың тұрғыны болып шықты. Оның 
басқа да қылмыстарға қатыс тылығы 
тексерілуде.

Күдіктіге қатысты ешқайда кетпеу 
қол хат түрінде бұлтартпау шарасы қол-
данылды. Айғақ зат екі бас қой алынды.

Дерек бойынша Қазақстан Респуб-
ликасының Қылмыстық кодексі нің 
188-1 бабының 1 бөлігімен тергеп-
тексеру амалдары жүр гізілуде.

ҚылмыС 
үСтіНде ҰСталды

Қызылорда қалалық полиция басқар-
масына шаруа қожалығының  иесінен 
егістік алқабында белгісіз біреулердің 
жүргені туралы хабарлама түскен. 

Оқиға орнына дереу жеткен жедел-
тергеу тобы егістік алқабынан  ұрлық 
жасап жатқан үш ер адамды ұстады. 
Күдіктілер облыс орталығының тұр-
ғындары екені белгілі болды.        

Бұл дерек бойынша Қазақстан 
Республикасы Қылмыстық кодексінің 
24 бабының 3 бөлігіне және 188 баптың 
2 бөлігіне сәйкес сотқа дейінгі тергеп-
тексеру амалдары жүргізілуде. 

Жәбірленуші полицейлерге кәсіби 
шебер ліктері үшін, сондай-ақ атқарылған 
жұмыс тары үшін алғысын білдірді.

мәліметтер облыстық полиция 
департаментінің баспасөз 

қызметінен алынды.

«ақмешіт-ақпарат»

Қазақ халқында тура билігімен танылған үш алыптың бірі – 
Әйтеке бабамыз. Ел арасында «Әйтеке би айтыпты» деген нақыл 
сөздер мен ол шешкен даулы мәселелер әлі күнге дейін айтылып 
жатады. Бүгін соның бірқатарын оқырман назарына ұсынғанды жөн 
көрдік.

Әз Тәуке хан «Жеті жарғыны» қабылдағаннан кейін Төле, 
Қазыбек, Әйтеке сынды билерді сынамақшы болып, «қайсысы 
қандай жауап берер екен?» – деп тіл қатады.

– Дауға билік айтқанда, алдымен жасы үлкеннің бастауы, жасы 
кішінің  қоштауы  жөн бе, әлде жасы кіші бастап, жасы үлкеннің 
қоштауы жөн бе?

Сонда ұлы жүз биі Төле: 
– Төбеде тұрған кісі төрт жағын түгіл көргенде, төменде  тұрған 

екі жағын, беткейде тұрған бір жағын әрең көреді. Сондықтан жасы 
үлкеннің, оңы мен солын, алды-артын болжаған  ағаның алдымен 
билік айтқаны дұрыс қой, –  депті. 

Орта жүз биі Қазыбек тұрып:
– Жасы үлкен аға төреші бола алмайды. Себебі оның артында 

қаймығары жоқ. Жасы кіші іні де төреші бола аламйды. Себебі 
артында қайырылары жоқ. Сондықтан алдында  айбынарлық ағасы 
бар, артында именерлік інісі бар, алды-артына қарайлап, билігін 
абайлап жүргізетін ортаншы бидің төрелік айтуы орынды ғой, – 
депті.

Ең соңында кіші жүз биі Әйтеке:
– Ағасы келсе, ардақтап атын байлағандай, қонағы келсе, 

құрметтеп  жайланғандай, тындырымды інісі болса, қанат-құйрығы 
сай болып, көңілі жай болып, ағаның алар тынысы болса, інінің 
міндеті басқару, ағаның реті бас бағу емес пе – деген екен.

Осы мәжілісті басқарып отырған Тәуке хан билердің, әсіресе 
Әйтекенің  берген жауабына риза болып, шын ықыласын білдіріпті.

***
Әйтеке би бірде Қаз дауысты Қазыбекке келіп сәлем береді. 
– Уа, би!  Атадан жақсы ұл туса – елдің туы болады, жаман ұл 

туса – соры болады деуші еді, – дейді Қазыбек.
– Ораздының кәрісі қартайғанда қазына болады, шиырлының 

кәрісі қартайғанда қазба болады деуші еді? –дейді Әйтеке.
–Иншалла, қазынамыз, – дейді Қазыбек.
– Ендеше, біз елдің туымыз! –дейді Әйтеке шешен.

***
 Әйтеке би бір жолы құн даулай ұлы жүзге келеді. Төле би қарсы 

алып:
– Биеке, жол болсын? – дейді.
– Айтқаныңыз келсін, би! Жол болмақ сізден болсын!
– Тірімен танысқалы келдік, өліге болысқалы келдік, – дейді 

Әйтеке.
– Бұйрығыңызға құлдық. Қылышыңыз болса – мойнымызға, 

құшағыңыз болса – қойнымызға, – деп Төле орнынан тұрады.
– Биеке,  мойын бұрмас па екенсіз?
– Жарлық сізден болған соң, жабдық бізден!
Төле би тысқа шығып кеткен соң Әйтеке бірге келген жолдас-

тарына:
– Сіздер не ұқтыңыздар? Ердің құны екі ауыз сөз деген – осы. 

Төле би отаулап қыз беретін болды, – депті.
– Оны қайдан білдіңіз? – дейді жолдастары.
– «Қылышың болса – мойныма» дегені – айыбын мойындағаны. 

«Құшағыңыз болса – қойныма» дегені – кісінің құнына жасаулап 
қыз беремін дегені, мен тұспалдап айнып қалмайсыз ба деп едім, 
«Сіз келіссеңіз, біз қамына кірістік» деп шығып кетті, – деп мән-
жайды түсіндіріп беріпті. Айтқандай-ақ Төле би құн даулай келген 
қонақтарын отаулап, жасаулап қыз беріп, екі-үш күнде разы етіп 
қайтарыпты. 

Әзірлеген ж.КӨлімБет

